
Annotatsiya. Mazkur maqolada o‘tgan asrning 30-yillarida respublikada energetika sohasida alohida xizmatlari
bilan ajralib turgan mutaxassis D.P. Rozit faoliyati va uning qatag‘on etilishi ko'rib chiqilgan. Uning O‘zbekiston

Kirish. O‘zbekistonda elektr energetika sohasida texnik kadrlar tayyorlash ishi sovet
davrida dolzarb yo‘nalishlardan sanalgan. 20-30-yillarda bu ishlar yo‘lga qo‘yilib, ma’lum
natijalarga erishilgan bo‘lsa-da, Sovet hukumati yosh davlatni qurishga qaratilgan sa’y-
harakatlarida doimiy ravishda shafqatsiz qatag‘on siyosatini olib borgan. Dastlab fagat Rossiya
imperiyasi davrida ishlagan faxriy mutaxassislar hibsga olingan bo‘lsa, 1930-yillarning
o‘rtalariga kelib, qatag‘on mashinasi tezlashib, boshqaruvchilardan tortib o‘t o‘chiruvchilar va
elektrchilargacha bo‘lgan barcha odamlarni gamrab oldi. Bu qatag‘onlar “Buyuk terror”ning
umumiy siyosatining bir qismi bo‘lgan va ko‘pincha sabotaj, vayronagarchilik va aksilinqilobiy
faoliyat hagidagi yolg‘on ayblovlar bilan bog‘liq bo‘lgan.

Siyosiy qatag‘onlar energetika sohasini ham chetlab o‘tmagan. Energetika strategik
jihatdan muhim sanoat edi va rasmiylar hokimiyatni mustahkamlash uchun ma’'muriy
tuzilmalar ichidagi “dushmanlarni” qidirdilar. Energetika xodimlari ko‘pincha uydirma bo‘lgan
josuslik, sabotaj va vayronagarchilik ayblovlari bilan qatag‘onga uchragan. Energetika strategik
jilhatdan muhim sanoat edi va rasmiylar hokimiyatni mustahkamlash uchun ma'muriy
tuzilmalar ichidagi “dushmanlarni” gidirdilar.

Adabiyotlar tahlili va metodologiya. Mazkur maqolda O‘zbekiston Milliy arxivi
(keyingi o‘rinlarda - 0zMA) fondlarida saqlanayotgan arxiv fondlari hujjatlariga murojaat
qilindi. Jumladan, R-10-fond - O‘rta Osiyo Davlat Reja komiteti va R-837-fond - 0‘zSSR Xalq
Komissarlari soveti fondlarining mavzuga doir hujjatlaridagi ma’lumotlar ishga jalyu qilinib,
davriy matbuot materiallaridan ham foydalanildi.

Tadqiqot metodologiyasi. Muammoni yoritishda tizimlashtirish, qiyosiy tahlil hamda
muammoviy-xronologik kabi ilmiy tadqiqot usullaridan foydalanildi.

Tahlil va natijalar. 1936-1938-yillar oralig‘ida birgina Glavenergo* obyektlarida 6500
dan ortiq odam hibsga olindi, ularning yarmi qatl etildi. Ish joyidagi har qanday baxtsiz hodisa
yoki halokat aksilingilobiy deb e’lon qilinib, gatag‘on uchun asos bo‘lib xizmat qildi.
Ishchilarning bema’ni va ommaviy qirg‘in qilinishi ishchi kuchi yetishmasligiga olib keldi. Yuz
minglab mahbuslar ko‘plab energetika inshootlari qurilishida ishlashga majbur bo‘ldilar. Bu esa
1930-yillardagi deyarli barcha energetika yutuqlari millionlab odamlarning hayotini yo‘qotishi
evaziga amalga oshirilganini bildiradi.

Mamlakat, xususan, O‘zbekiston elektr energetika sanoati tarixida muhim inshootlarni
tiklash, tarmoqni rivoji yo‘lida faoliyat ko‘rsatgan Dav (David) Petrovich Rozit ham 30-yillar
oxirida qatag‘on qurboni bo‘lgan. Asli kelib chiqishi latish bo‘lgan D.P.Rozit 1895-yil
9-sentabrda tavallud topgan. Jitomir qishloq xo‘jaligi kolleji, 1921-yildan Sverdlov
Kommunistik universitetida o‘qigan va Qizil professorlar institutini (1921-1924) iqtisodchi
mutaxassisligi bo‘yicha tugatgan.

1929-yildan boshlab u O‘rta Osiyo Davlat Rejalashtirish komissiyasi raisi, O‘rta Osiyo
Iqtisodiy Kengashi raisining o‘rinbosari, Qozog‘iston Qishloq xo‘jaligi xalq komissarligi
boshqgaruvi a’zosi va rejalashtirish-igtisodiy bo‘limi boshlig‘i bo‘lgan. U “Iqtisodiyot va hayot”
jurnaliga muharrirlik ham qilgan.

SredazEKOSO Prezidiumining 1930-yil 22-iyundagi majlisida energetika masalalari va
ulardan oqilona foydalanishning yo‘llarini chuqurroq ishlab chiqish, mintaqa xalq xo‘jaligi
energiya ta’'minotining istigbolli va bosh rejalarini tezda amalga oshirish maqsadida, o‘sha
yilning 1-noyabrida O‘rta Osiyo energetika syezdini chaqirish va uni tashkil etishga rahbarlikni
D.P. Rozit zimmasiga yuklash bo‘yicha qaror gabul qilingan [1; 123-124].

Orta Osiyo I energetika syezdi Tashkiliy byuro majlisi syezdga taqdim etilgan
ma’ruzalar ro‘yxatini dastlabki ma’ruza deb e’tirof etilishi, ushbu ro‘yxatni Tashkiliy byuroning
barcha a’zolariga hamda O‘rta Osiyoning barcha respublika va ittifoq organlariga, syezdning
bo‘lajak ishtirokchilariga yuborish zarurligi, shuningdek, respublikalar XKSlariga syezdni
chaqirishga ko‘maklashuvchi yacheykalar tashkil etish va ushbu yacheykalar tarkibida
Tashkiliy byuroni xabardor qilgan holda materiallar tayyorlash taklifini ilgari surgan.
Shuningdek, syezdning bo‘lajak ishtirokchilari bilan aloqa o‘rnatish va tayyorgarlik ishlarining
borishi haqida vaqti-vaqti bilan ma’lumot berish, syezdga oid asosiy ma’ruzalarni yoritib borish
magqsadida tegishli axborotnomani chop etib borish zarurligi ham e’tirof etilgan.

Tashkiliy byuro syezd muhokamasi uchun taqdim etilgan ma’ruzalarni ko‘rib chiqish
hamda Toshkent shahridagi mavjud va qurilayotgan stansiyalarga ekskursiya uyushtirish
bo‘yicha komissiyalar tuzishni ham lozim deb hisoblagan [2; 8].

D.P. Rozit 1932-yil aprelidan boshlab O‘zbekistonda yashagan. Chirchiq daryosida
gidroelektrostansiyalar va o‘g'it (selitra) zavodini qurishni taklif gilgan muhandis Konstantin
Drennovni qo‘llab-quvvatlagan. Uning g‘oyasi elektroliz yordamida koks ishlatmasdan sanoat

miqyosida selitra ishlab chigarish edi. Selitra harbiy maqgsadlarda foydalanish uchun
mo‘ljallangan.

1932-yildan boshlab u “Chirchigstroy” davlat qurilish boshqarmasi boshlig‘i bo‘ldi
(Chirchiq elektrokimyo zavodi va Chirchiq-Bo‘zsuv gidroelektrostansiyalari kaskadini qurdi).
Loyiha ramziy ma'noda “O‘rta Osiyo Dnepr qurilishi” deb nomlandi. Milliy ahamiyati jihatidan
bu qurilish loyihasi Magnitogorsk zavodiga teng edi va hajmi jihatidan Dnepr
gidroelektrostansiyasidan ham oshib ketdi. To‘g‘'on va suv o‘tkazgich kanal qurilib, elektr
stansiyalarining poydevori qo‘yildi: biri, to‘g‘ondan 7 km wuzoqlikda, ikkinchisi -
Komsomolskaya, 16 km uzoqlikda. Sug‘orish kanallari ham alohida yotqizildi. Barcha inshootlar
Chirchiq daryosi bo‘ylab 40 km dan ortiq masofaga chozilgan edi.

Malakali kadrlarning yetishmasligi, uskunalar va mashinalarning yetishmasligi va
fugarolik qurilish ishchilarining yomon yashash sharoitlari ishlarni murakkablashtirdi. Har
kuni ertalab ishchilarni qurilish maydonlariga olib borishning iloji bo‘lmaganligi sababli, har
bir ishchi vaqtinchalik kazarma posyolkasini qurishi kerak edi. Bunday o‘nta posyolka bor edi.
Eng yirik aholi punkti Komsomolskoye o‘rnida gidroelektrostansiya operatorlari va azotli
o‘g'itlar zavodi ishchilari uchun Chirchiq shahri tashkil etilgan [3; 67]. Bu ishlarni amalga
oshirishda D.P. Rozitning ham alohida hissasi borligi sababli, Chirchiqda uning nomiga bitta
ko‘cha nomlangan.

1932-yilning 22-martida SSSR hukumati huzuridagi O‘zbekistonning doimiy vakili
0‘zSSR XKS raisi F. Xo‘jayev va boshqga rasmiylarga yo‘llagan maktubida so‘'nggi vaqtlarda
Moskvada bo‘lib o‘tgan va rejalashtirilayotgan asosiy masalalar xususida axborot bergan.
Jumladan, O‘rta Osiyo respublikalari energetika xo‘jaliklari boshqaruvining tashkiliy shakllari
haqida xabar berarkan, shaxsan G.M. Krjijanovskiy bilan uchrashib, Ittifoq Energotsentrining
rayon Boshgarmasi bo‘yicha suhbatlashgani, uni bu masalaga oid respublika XKS qarori bilan
tanishtirib, yig'ilish tayinlashini so‘ragan [4; 65].

Muzokara natijasi o‘laroq, G.M. Krjijanovskiy O‘rta Osiyo respublikalarining Moskvadagi
barcha doimiy vakillari, shuningdek, D.V. Rozit hamda Energotsentrning O‘rta Osiyodagi vakili
Tojiyev ishtirokida yig'lish o‘tkazgan. Yig‘ilishda Tojiyev tomonidan taqdim etilgan
Energotsentrning O‘rta Osiyodagi vakilligi to‘g'risidagi qoidalari loyihasi ko‘rib chiqilgan.
Loyiha Energotsentr raisi G.M. Krjijanovskiyning 10 yanvardagi 13-sonli buyrug'i bilan rayon
boshgarmalariga berilgan xo‘jalik huqugqlariga zid ekanligi hamda O‘zbekiston doimiy vakili
Energotsentrning O‘rta Osiyodagi vakilligi va rayon boshqarmalariga huqugqlarini aniglash
yuzasidan kelishmovchiliklar mavjudligini bayon etgan [5; 19-26].

Davomli bahslarda loyiha tuzuvchisi Tojiyev va unga xayrixoh D.V. Rozit energetika
tarmog‘i Energotsentrning O‘rta Osiyodagi vakilligi timsolida markazlashgan boshqaruvga
ehtiyoj borligiga astoydil turib olishgan bo‘lsa-da, milliy respublikalar doimiy vakillari
Energotsentr mas’ullarini ishontirishi ortidan G.M. Krjijanovskiy o‘rinbosari N.A. Paskutskiyga
Toshkentga borib, F. Xo‘jayev, Atabayev, Tojiyev, Abduraxmonov va Rozit bilan birgalikda O‘rta
Osiyo respublikalari energetika xo‘jaligini boshqarishni tashkil etish shakli to‘g'risida yakuniy
loyihani ishlab chiqish va Ittifoq Energotsentriga tasdiq uchun taqdim etish topshirig‘
berilgan [6; 65].

O‘zbekistonda 30-yillarning o‘rtalarida elektrlashtirish bo‘yicha ko‘plab ishlar amalga
oshirilganligi, respublika rahbariyati bu davrda elektrlashtirishda sezilarli yutuqlarga
erishilgani, “butun energetika sanoati deyarli yangidan bunyod etilib, qator gidro va IESlari:

22



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

Bo‘zsuv, Qodiriya qurilib, Quvasoy, Buxoro, Bo‘rjar va boshqalar qurilayotgani” [7; 18] hagida
alohida ta’kidlagan. “Pravda Vostoka” gazetasining 1935-yilgi sonlaridan birida Chirchiq
daryosida GES qurilishi, kadrlar masalasi yuzasidan Chirchiqstroy boshligi D. Rozitning
magqolasida quruvchilar daryoning asrlar davomidagi shiddatli o‘zanini to‘sib, 6 martda suvni
yangi qad rostlagan aylanma kanal orqali yo‘naltirishgani, suvdan bo‘shagan yerda
Chirchigstroyning temir-beton poydevor yotqizish uchun qazilgan doimiy chuquri (kotlovan)
tayyor bo‘lgani xabar qilingan [8; 141].

Chirchiq GESda aylanma kanal va suvto‘sgichda (vaqtincha suvni to‘sib turish uchun
yasalgan to‘g‘on - G.S.) hammasi bo‘lib 316 ming kubometr tuproq, 78 ming kubometr
portlatish ishlari, 1467 kubometr gabion™, 12 ming kubometr shox-shabbali tosh, 25 ming
metrlik yog‘och ishlari, 3743 kubometr yog‘och yuklash, 1231 kubometr temir-beton bo‘lak
ishlari amalga oshirildi. Aylanma kanalning qurilishi shuni ko‘rsatdiki, suvni asosiy o‘zandan
tarmogqlab chiqgaruvchi kanal - eng murakkab inshoot 1-Chirchiq GES - kelgusida tuproq
ishlarini mexanizatsiyalashtirish natijasida oz muddatida amalga oshirilishi mumkin
bo‘lgan [9].

Sovet hukumatining 30-yillardagi qatag‘on mashinasi tashkilotchi va ishchan kadrlar
qatori, D.P. Rozitni ham ayamadi. U 1937-yil 3-yanvarda hibsga olingan va sabotajda ayblanib,
Moskvaga olib ketilgan. 1 iyulda esa SSSR Oliy sudi Harbiy kollegiyasi tomonidan aksilingilobiy
terrorchi tashkilotda ishtirok etganlikda ayblanib, o‘lim jazosiga hukm qilingan va shu kuni otib
o‘ldirilgan.

1938-yilda rasman hukumat nashri bo‘lmasa ham, amalda uning mafkurasini
tarqatuvchi mahalliy gazetada o‘zi bir paytlar 5 yilcha tinim bilmay boshqargan “Chirchigstroy”
ishchilari nomidan yozilgan maqolada shunday deyilgan: “...Vatanning bu xoinlari - Ikromov,
Xo‘jayev, Rozit “Chirchigstroy” qurilishiga iflos panjalarini qo‘ydilar. Ular o‘zlarining
buzg‘unchilik harakatlari bilan qurilishni kechiktirishdi, davlat mablag‘larini isrof qilishdi va
qurilishdan halol odamlarni siqib chiqarishdi. Shu bilan birga, ular qurilishni begonalar, har xil
banditlar bilan to‘ldirishdi. Biz, “Chirchigstroy” jamoasi, Oliy sudning fashizm yollanma
banditlarining bu gabih to‘dasini yo‘q qilish haqidagi hukmini bir ovozdan ma’qullaymiz” [10].

Xulosa. Garchand Stalin vafotidan keyin siyosiy mahbuslarni ozod etish va qatl
etilganlarni oqlash siyosati doirasida D.P. Rozit shaxsi ham 1958-yilda oqlangan bo‘lsa-da,
ommaviy qatag‘onlar mamlakat, xususan, respublika energetika sanoati sohasida kadrlarning
halokatli yo‘qotishlariga olib kelgani, uning rivojlanishiga salbiy ta’sir ko‘rsatganligini hech
narsa bilan to‘ldirib bo‘lmaydi. Zero, 30-yillarning oxirida energetika sohasini rivojlantirishga
hissa qo‘shishi mumkin bo‘lgan ko‘plab malakali muhandislar va texnik xodimlar halok bo‘lgan
edi.

* Glavenergo (shuningdek, SSSR Glavenergosi) - SSSR Og‘ir sanoat xalq komissarligining Energetika xo‘jaligi bosh
boshqarmasi (1921-1939-yillar). Uning negizida 139 yilda SSSR Elektr stansiyalar va elektr sanoati xalq komissarligi
tashkil etilgan.

* Gabion - qurilishda olti burchakli yacheykalar bilan o‘ralgan simli to‘rdan tayyorlangan turli shakldagi uch

o‘Ichamli mahsulotiar.

davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

